
KANTON AARGAU

Sistemi politik

Fuqia politike né Zvicér éshté e ndaré né tri rrafshe: federaté, kantone
(shtete anétare) dhe komuna. Zviceranet dhe zvicranét pérmes
votimeve mund té vendosin pér ndryshime politike.

Konfederata Zvicérane

Shteti federativ zviceran ekziston gé nga viti 1848. Kryeqyteti &shté Berni. Zvicra nuk
formon unitet as etnik, as gjuhésor dhe as fetar. Megenése jané bashkuar vullnetarisht
kultura té ndryshme, flitet pér njé komb vullnetar (Willensnation). Zvicra né politikén
nderkombétare éshté shtet neutral.

Federlizmi

Kantonet dhe komunat né Zvicér kané autonomi té madhe, flitet pér federalizém. 26
kantonet dhe mbi 2000 komunat kané struktura shtetérore plotésisht té zhvilluara.
Kantoni Aargau e ka kushtetutén dhe geverinég, parlamentin dhe gjykatat e veta.
Kantonet ose komunat jané pérgjegjése pér njé numér t& madh detyrash shtetérore.
Pér kété arésye, pér shembull, sistemi shkollor rregullohet ndryshe nga kantoni né
kanton. Ndérkaq ligjet federale zbatohen né gjithé Zvicrén, kantonet i kané ligjet e tyre
gé zbatohen vetém brenda kantonit. Pér té pérballuar detyrat, kantonet dhe komunat,
si edhe federata, mbledhin tatime.

Ndarja e pushteteve

Pér ta parandaluar koncentrimin e pushtetit, fugia shtetéror né Zvicér dhe né kantone
éshté ndaré né tri pushtete té pavarura: legjislativi (pushteti ligjdhénés), ekzekutivi
(pushteti ligjzbatues) dhe gjygésori (pushteti gjygésor). Né kantonin Aargau, kéto
detyra i marrin autoritetet vijuese:

o Legjislativi: Késhilli i Madh (Grosser Rat) (140 anétaré, té zgjedhur nga populli gdo
katér vjet)

e Ekzekutivi: Qeveria Kantonale (Regierungsrat) (5 anétaré, té zgjedhur nga poulli gdo
katér vjet)

e Gjygésor: Gjykata té ndryshme né nivele rrethesh dhe kantoni

Edhe komunat e kané legjislativin e tyre (Kuvendin Komunal ose Parlamentin)
(Gemeindeversammlung, Parlament) dhe ekzekutivin (Késhillin e Qytetit apo Késhillin
Bashkiak) (Stadtrat, Gemeinderat).

Né nivelin federal, legjislativi ka dy dhoma: Késhillin Kombétar dhe Késhillin Shtetéror
(National- und Standerat). Qeveria kombétare (7 anétaré) quhet Bundesrat. Ekzistojné
gjithashtu gjykata té ndryshme né nivel kombétar. Pér shembull, vendimet e gjykatave
kantonale mund té apelohen né Gjykatén Supreme Federative si autoritet suprem.

Té drejtat demokratike

Zviceranet dhe zvicéranét kané té drejté té zgjedhin dhe té zgjedhen. Ata zgjedhin
organet politike né nivel komunal, kantonal dhe federal dhe gjithashtu mund té
kandidojné veté né zgjedhje. Pérveg késaj, qytetarét mund té mbajné referendume pér
¢éshtje politike né nivel komunal, kantonal dhe federal (demokracia e drejtpérdrejté).
Me nisma popullore, gytetarét mund té véné né votim edhe shqgetésimet e tyre. Té
huajt gé jetojné né kantonin Aargau nuk kané té drejté té zgjedhin apo té zgjedhen. Ata
mund t'i adresojné shgetésimet e tyre politike me peticione drejtuar autoriteteve.

Té drejtat themelore

Parimet mé té larta té té drejtave né Zvicér jané té pércaktuara né Kushtetutén
Federale (Bundesverfassung). Né njé pjesé té réndésishme té Kushtetutés Federale
jané té drejtat themelore, té cilat bazohen né Konventén Evropiane pér té Drejtat e
Njeriut (EMRK). Ato mbrojné ekzistencén njerézore (p.sh. té drejtén pér jeté, té drejtén
pér ndihmé né raste urgjente) dhe mbrojné individét nga dhuna shtetérore ose grupet
kundér shumicés. Ato garantojné se askush nuk do té diskriminohet pér shkak té
origjinés, racés, religjionit, gjinisé ose orientimit seksual. Viktimat e diskriminimit racor
marrin mbéshtetje dhe késhilla falas né kantonin Aargau. Liria e fes€, e mendimit dhe e
shtypit mbisundon né Zvicér.

